
  

  

   

  

НАУКА, НОВЫЕ ТЕХНОЛОГИИ И ИННОВАЦИИ КЫРГЫЗСТАНА, № 7, 2021 

  

207 

 

 

DOI:10.26104/NNTIK.2019.45.557 

Токтомамбетова К.К. 

КЫРГЫЗДАРДЫН АДАТ УКУГУНУН УКУКТУК ТАРЖЫМАЛЫ ЖӨНҮНДӨ 

Токтомамбетова К.К. 

О ПРАВОВЫХ КОРНЯХ ОБЫЧНОГО ПРАВА КЫРГЫЗОВ 

K.K. Toktomambetova 

ABOUT THE LEGAL ROOTS OF CUSTOMARY LAW OF KYRGYZ 

УДК: 323.2 

Бул макалада кыргыздардын мыйзамдуу күчкө ээ болгон 

укуктук үрп-адаттары жана ал укуктардын турмуш-тири-

чилик мамилелерин жөнгө салууда колдонулуусу тууралуу баян-

далат. Ал адаттар оозеки көрсөтмөлөрдүн, о.э. айтымдардын 

жыйнагы катары эсептелген жана аны ар бир кыргыз уруу-

сунун, болуштугунун жана айылдарынын бий-казылары, баш-

чылары же аксакалы билиши керек болгон. Адаттар мазмуну, 

социалдык-экономикалык, турмуш-тиричилик жана маданият 

шарттарындагы айырмачылыктардан улам, ар кайсы чөлкөм-

дө ар башка колдонулаган. Жалпысынан алганда бирдей укук-

тук адаттарга ээ болгондугуна карабастан ар бир канат, 

уруу, кала берсе ири кландык жамааттар деле бири-биринен 

айырмаланган адаттарды карманып келишкен. 

Негизги сөздөр: адат, адат укугу, бий, бийлер соту, ша-

рият, жүрүм-турум эрежелери. 

В данной статье описаны правовые обычаи кыргызского 

народа, имеющие юридическую силу, и применение этих прав в 

регулировании бытовых отношений. Эти обычаи основаны на 

словесных инструкциях, а также они считались сборником 

изречений и должен был быть известен судьям, вождям или 

старейшинам каждого кыргызского племени, уезда и аула. 

Обычаи использовались по-разному в разных регионах из-за 

различий в содержании, социально-экономических, бытовых и 

культурных условиях. В целом, несмотря на то, что у них оди-

наковые юридические обычаи, у каждого крыла, племени и 

даже у больших клановых сообществ разные обычаи. 

Ключевые слова: обычай, обычное право, бийи, суды 

биев, шарият, правила поведения. 

This article describes the legal customs of the Kyrgyz people 

that have legal force, and the application of these rights in the regu-

lation of domestic relations. These customs are based on verbal in-

structions, and they were also considered a collection of sayings 

and should have been known to judges, leaders or elders of each 

Kyrgyz tribe, district and aul. Customs were used in different ways 

in different regions due to differences in content, socio-economic, 

living and cultural conditions. In general, although they have the 

same legal customs, each wing, tribe, and even large clan commu-

nities have different customs. 

Key words: custom, customary law, biy, courts of biys, 

sharia, rules of conduct. 

Кыргызстан эгемендүүлүккө ээ болгон күндөн 

тартып, демократиялуу ачык коомдун шарттарында, 

укук маселелерине байланыштуу салттуу үрп-адат 

ченемдерин, ошондой эле алардын коомдук-саясий, 

социалдык-экономикалык, этномаданий жана кон-

фессиялар ортосундагы өз ара аракеттенүүсүнүн би-

лүү бир топ актуалдуу көрүнүшкө айланды. Ошентип, 

бүгүнкү күндө ар бир элдин укугун кеңейтүү, ошон-

дой эле алардын турмуш-тиричиликтерин жүзөгө 

ашырууну жана бекемдөөнү мамлекет тарабынан ке-

пилдикке алуу маселеси курч мүнөздө экендиги бел-

гилүү. Мындай кепилдиктерге - салттуу үрп-адат 

мыйзамдары, башкача айтканда, адат жеке укуктун 

булагы катары таанылышы кирет. Кыргыз Республи-

касынын Конституциясынын эң маанилүү жоболору 

кыргыз элинин каада-салтын кыргыз мыйзамдарынын 

булагы катары расмий таанып келет жана Кыргыз-

стандын укуктук тутумундагы адаттык укуктун ордун 

аныктап бере алат. 

Салттуу түрдө кыргыз коомчулугу коомдук ма-

милелердин туруктуулугун жана бекемдүүлүгүн кам-

сыз кыла алчуу көнүмүш (адаттык) укуктук ченем-

дердин негизинде иш жүргүзүп келген. Адат укугу - 

бул тарыхый өнүгүүнүн белгилүү бир баскычында 

салтты карманган коомдун бийлик жүргүзүүчүлөрү 

тарабынан уруксат берилген жүрүм-турум эрежеле-

ринин натыйжасында пайда болгон, о.э. кыргыз коом-

чулугунун жашоосунун социалдык, мүлктүк, саясий 

жана башка аспектилерин жөнгө салуучу ченемдер-

дин жана үрп-адаттардын тутуму болуп саналат [2]. 

Адат укугу – адамзат тарыхындагы эң байыркы 

коомдук көрүнүштөрдүн бири катары эсептелет. Адат 

укугунун калыптануусу жана өнүгүүсү көп кырдуу-

лукка ээ болгондуктан, анын ченемдери улуттук 

маданияттын элементтери болуп саналат жана анын 

өзгөчөлүктөрүн чагылдырып келет. 

Кыргыз көчмөн коомунун уруулук түзүмү адат-

тарга негизделген кандайдыр бир саясий-укуктук ту-

тумду түзүп, ал кыргыз элинин турмушунда чоң маа-

ниге ээ болуп келген. 

Кыргыздардын адат укугу оозеки салтка негиз-

делип, кыскача айтымдар жана макал-лакаптар түрүн-

дө муундан муунга өтүп келген. Натыйжада, ал ар 

башка аймакта, о.э. убакыттын өтүшү менен өзгөрү-

лүп турган жана адатты кармануучу адамдардын би-

лимдерине, чечмелөөлөрүнө көз каранды болгон. 

Мамлекет өз ишмердүүлүгүнүн учурунда мамле-

кеттик эркти мыйзамдаштыруунун жолу катары укук 

булактарына гана таяна алат. Бул жерде, укуктук ак-

тыларды иштеп чыгуу, жарыялоо, о.э. башка социал-

дык ченемдерге, мисалы, үрп-адат, каада-салттарга 

укуктук жактан уруксат берүү сыяктуу ишмердүүлүк-

төрдү айтууга болот. 

Кыргыздардын мыйзамдуу күчкө ээ болгон 

укуктук үрп-адаттары эч бир жерде атайылап жазыл-

ган эмес. Ал адаттар оозеки көрсөтмөлөрдүн, о.э. 

айтымдардын жыйнагы катары эсептелген жана аны 

ар бир кыргыз уруусунун, болуштугунун жана айыл-

дарынын бий-казылары, башчылары же аксакалы 

билиши керек болгон. Адаттар мазмуну, социалдык-

экономикалык, турмуш-тиричилик жана маданият 

шарттарындагы айырмачылыктардан улам, ар кайсы 

чөлкөмдө ар башка колдонулаган. Жалпысынан ал-

ганда бирдей укуктук адаттарга ээ болгондугуна кара-

бастан ар бир канат, уруу, кала берсе ири кландык жа-

мааттар деле бири-биринен айырмаланган адаттарды 

карманып келишкен. 

Салтты кармануудагы аша чабуучулук, жалпыга 

күчтөп колдонуучулук, тууганчылык байланыштарга 

чоң көңүл буруучулук жана диний талаптарга кошу-

луп кетүүчүлүк сыяктуу көрүнүштөр кыргыздардын 

адат укугунун өзгөчөлөнткөн белгилери катары эсеп-

телет. 

Шайланган бийлер же уруу башчылары (акса-

калдары) адат укугун бекем сактап келишкен жана 

алар сот катары кыргыздардын кылмыш-жаза, о.э. жа-

рандык мамилелерин тескеп келишкен. Эгерде кан-

дайдыр бир күчтүү уруу башчысы кыргыз калкын 

башкарып турган болсо, анда кыргыздын укуктук аң-

сезимине эч кандай сырттан таасир этүү мүмкүн эмес 

болгон. 

ХIХ кылымдын ортосунан баштап каада-салтты, 

үрп-адаттарды системалаштыруу жана кодификация-

лоо башталгандан тартып, кыргыз элинин адат укугу 

изилдөөлөрдүн объектисине айлана баштаган. Пады-

шачылык Россиянын бийлигинин көрсөтмөсү менен 

кыргыздардын адат укугунун ченемдери Ч.Валиха-

нов, Н.Гродеков, Г.Загряжский, А.Мякутин, К.Пален 

жана башка окумуштуулар тарабынан изилденип кел-

ген. 

Кыргызстандагы жарандык укуктун булактары 

болуп: адат, шарият, Падышалык Россиянын мый-

замдары, ошондой эле бийлер менен казылардын сот-

тук практикасы, бий-казылардын курултайынын че-

чимдери, мусулман укугунун билермандарынын (ула-

малар ж.б.) билдирүүлөрү саналат. Укуктун булак-

тары укук бутактары боюнча тутумдаштырылган да, 

квалификацияланган да эмес, жарандык укуктун ай-

рым юридикалык институттары да так чагылдырыл-

ган эмес. Кыргыздардын жарандык адат укугунун бу-

лагы катарында: үрп-адат, бийлердин бү-түмдөрү, 

бийлердин чукул курултайынын чечимдери («Эре-

же») эсептелген. 

Адат укугунун ченемдери тарыхый узак мез-

гилдердин аралыгында, б.а. кылымдар бою өнүгүп 

келе жатат жана алар көп ирет колдонулуудан улам, 

адамдардын көнүмүш адаттарына айланды. Кээ бир 

адаттар коомдук пикирдин көзөмөлү астында муун-

дан муунга өткөрүлүп берилип жана аларды көпчүлүк 

өз ыктыяры менен карманышып келе жатышат [1]. 

Тартипти бекемдөөчү жүрүм-турум эрежелери – 

бул кандайдыр бөлүгү урук жана уруулар жаралганда 

эле пайда болуп, илгерки ата-бабалардан кийинки 

муундарга мурасталуу аркылуу үй-бүлө мүчөлөрүнүн 

үй-бүлөлүк, туугандык, мүлктүк мамилелерин, андан 

сырткары, мурастоо, тарбиялоо жана асырап алуу ма-

селелерин жөнгө салуу боюнча ченемдик тутумга 

бара-бара айланып отурган адаттар б.с.. 

Кыргыздардын кылымдар бою курамаланган 

укуктук үрп-адаттарында шарият багытындагы диний 

сүртүмдөр болгон эмес жана алардын авторитети 

эзелтеден бери туруктуу колдонулуп келгендиги ме-

нен белгиленет. Өмүр кечирип жаткан ар бир муун-

дун жото-жетелери, чоң аталары жана аталары ал 

адаттарды бекем карманып келишкен. Ал адаттарды 

сактабай коюу адамдар үчүн маркумдардын элесин 

сыйлабай коюу, уят кылуу дегендик менен барабар 

эсептелинген [3]. Кыргызстандын бүткүл аймагында 

кыргыздын адат укугунун ченемдери жарандык укук-

тун маселелерин бирдей чечип келген. Айта кетсек, 

жубайлардын ортосундагы, ата-эне менен баланын 

ортосундагы, асырап алуу жана мурас боюнча, жаза-

лардын: кун төлөө, айып (жаза) тартуу, барымта 

жана ал тургай кан кууп (ураандашып) өч алуу сыяк-

туу түрлөрүн колдонуу мүмкүнчүлүгүн бирдей таа-

нышкан. 

Х.Сулайманова, Г.Сапаргалиев, С.Кожоналиев, 

А.Жумагулов жана башка илимпоздор кыргыздар 

менен казактардын адат укуктары тууралуу окууларга 

зор салымын кошушкан. Ушул кезге чейин белгисиз 

авторлордун Токмок уездинин кыргыздарынын, 

Ысык-Көл уездинин кара-кыргыздарынын үрп-

адаттары тууралуу жалпыга жарыялана элек кол 

жазмалары да бөтөнчө баага ээ деген ойдобуз. 

Кыргыздардын мыйзам сыяктуу күчкө ээ болгон 

укуктук үрп-адаттары акырындык менен бийлер 

сотунун практикасы аркылуу толукталып, өзгөрүлүп 

отуруп, укуктун булагына айланып калышкан. Өзү-

лөрүнүн кол алдындагылардын үстүнөн сот же жаза 

өкүмүн жүргүзгөн «атактуу» бийлердин жеке айтым-

дары же ылакаптар, ушул сыяктуу башка иштерди че-

чүүдө үлгү катары кызмат кылган жана ошону менен 

бирге кээде укук булагынын күчүнө ээ болуп калыш-

кан. 

Г.С.Загряжский бийлердин сотунун идеалдуу 

эместигин белгилеген. Ал: «Бардыгы мыйзамга эмес, 

болуп өткөн окуяга, жеке мамилелерге көз каранды 

болот. Бул адилеттүүлүккө эч кандай кепилдик бер-

бейт жана сырттан болгон ар кандай кийлигишүү-

лөргө жол берет. Бийлер сотунун мүнөзү ушундай» - 

деп жазат. Албетте, бий өз чечимдеринде, эреже ката-

ры, калктын өзү таандык болгон катмарынын эконо-

микалык жана саясий кызыкчылыктарын коргогон. 

Бул бийлердин чечимдери жана айткан сөздөрү бай-

манаптарга таандык акындар, аксакалдар жана башка 

адамдар тарабынан мүмкүн болушунча пропаганда-

ланган. Анткени, алар манаптардын кызыкчылык-

тарын билдирип, жалпы массанын сабатсыздыгын 

колдонуу аркылуу патриархалдык-феодалдык эзүү 

системасын мактап-жактап келишкен. Кыргыздардын 

жарандык адат укугу формасы боюнча патриархал-

дык-феодалдык мүнөздө болгон жана көбүнчө баш-

каруучу элитанын укуктук көз караштарын чагыл-

дырган. Он тогузунчу кылымдын экинчи жарымына 

чейин бийлердин чечимдери дээрлик эч качан жазуу 

жүзүндө таризделген эмес. Алар негизинен фольклор-

дук булактарда гана чагылдырылып келген. XIX кы-

лымдын биринчи жарымында жашаган жана эң 

адилеттүү бий деген атакка конгон Калыгул бийди же 

«Калыс болсон Каргадай бол» деген наамдын ээси 

болгон Карга бийди мисал келтире кетсек болот. Ка-

лыгулдун насааттарында адат укугунун булактарында 

кеңири колдонулуп келген укуктук түшүнүктөр бар: 

Экөөгө бергис бирөө бар,  

Өгөөгө бергис бүлөө бар,  

Атка бергис кунан бар,  

Кызга бергис жубан бар.  

Бирге жатпа биткорго ,  

Соода кылба сүткорго,  

Айыл конбо анткорго.  

Жолдош болбо айгакка,  

Мүдүрүлтөт тайгакка. [4]. 

Карга бийдин насааттарынан:  

Калмак каймагыңа көз артпайт, баймагыңа көз 

артат.  

Сабыр- сакалдууда, сыпаа – акылдууда.  

Айткан сөз абага учкан чымчык, ойлонбой сүй-

лөгөн – кырсык [5].  

Демек, адилеттүү бийлер кыргыз бийлеринин 

этикалык кодексин түзүшүп, ал эми макал-лакаптар 

элдин жүрүм-туруму үчүн конкреттүү көрсөтмө бо-

луп калышты. Бийлер үчүн болгон жүрүм-турум 

көрсөтмөлөрү, эреже боюнча, кыскача экспрессивдүү 

сөздөр-формулалар менен айтылып, моралдык да, 

императивдик да күчкө ээ болгон. 

 «Тура бийде туган жок, тугандуу бийде ыйман 

жок» 

«Баатыр жоо барында сыйлуу, бий доо барында 

сыйлуу». 

«Бай болбогон бай болсо - отоого чөп койбойт, 

бий болбогон бий болсо - сүйлөөгө сөз койбойт». 

«Баланын тентек болмогу үйүнөн, эрдин тентек 

болмогу бийинен» 

«Бийиң кылаң болсо, журтуң ылаң болор». 

Сыяктуу макал-лакаптар да бийлердин бийлигин 

же соттун кандайдыр бир деңгээлди этикалык ченем-

дерди сактоого чакыруучу насаат катары айтылып 

келген.  

Бийлер соту менен катар эле кыргыздардын адат 

укугуна мусулман диний укугу – шарият да кирип 

келген. «Шарият» – араб тилинен которгондо «мый-

зам» дегенди билдирет. Шарият деп Ыйык Курандын 

негизинде иштелип чыккан диний, үй-бүлө жана 

нике, жарандык, кылмыш-жаза жана башка мыйзам-

дарынын жыйындысын түшүнөбүз.  

М.Плоских белгилегендей: «Шарияттын неги-

зинде, казылар кеңсе ишинде өзгөчө орунду ээлеш-

кен: нике келишимин түзүү, мурас маселесин чечүү, 

ар кандай документтерди түзүү, мүлктү инвентари-

зациялоо, багуучуларынан айрылып калган жетим 

балдардын эсебин алуу жана алардын кызыкчылык-

тарын коргоо» [7]. 

Куран, Сүннөт, ижма жана кыяз шарияттын 

булактары болуп саналат. Куран - Ислам дининин 

негиздөөчүсү Мухаммеддин (с.а.в.) айткандарын, на-

сааттарын чагылдырган, мусулмандардын ыйык ките-

би. Куран 114 сүрөдөн турат. Ар бир сүрө, өз кезе-

гинде аяттарга бөлүнөт. Кийинчерээк, Мухаммеддин 

(с.а.в.) айткандары, насааттары жана иш-аракеттери 

жөнүндө уламыштар, ривояттар камтылган Сүннөт 

пайда болду, ал сахабаларга жана үммөттөргө өткөрү-

лүп берилди.  

Курандын, Сүннөттүн мазмунун чечмелей алчуу 

бардык мусулман юристтердин пикирлерин камтыган 

жана бирок, о.э. учурда бардык мазхаб өкүлдөрү 

толук тааный бербеген Ижма пайда болгон. Шарият-

тын төртүнчү булагы деп эсептелген Кыяз пайда бол-

гон. Кыяз - мусулман юрист-теологдору (Орто Азияда 

- Уламалар) тарабынан кабыл алган чечимдерди, 

тыянактарды билдирет. 

Ислам динине чейинки адат укуктары менен 

шарияттын ченемдери чогуу колдонула баштаган, кээ 

бир учурларда шарият ченемдери үстөмдүк да кылып 

келген.  

19-кылымдын экинчи жарымынан тартып, Кыр-

гызстан Падышачылык Россиянын курамына кирген-

ден кийин, бийлер сотунун өкүмдөрү кыскача сөздөр 

менен атайын китепке жазылып, кээде алар жазуу 

жүзүндө документ түрүндө таризделген. 

 Адаттын колдонулуп келе жаткан ченемдерин 

тактоо жана аларды жазуу жүзүндө бекемдөө – текше-

рүүчү сенатор К.К.Палендин ишмердүүлүгүнүн мил-

деттеринин бири болгон. Ушул максатта Жети-Суу 

облусунун Пишпек шаарында курултай чакырылып, 

анда көчмөндөрдүн мамилесин жөнгө салуучу укук-

тук ченемдер, башкача айтканда, аймактын көчмөн 

калкы карманып келген каада-салт, үрп-адаттар бы-

шыкталган [3]. 

Адат укугунун институттарын системалашты-

руунун маанилүү этабы катары 1867-жылы Жети-Суу 

жана Сыр-Дарыя облустарын башкаруу боюнча Убак-

тылуу Жобонун кабыл алынышын эсептесе болот. Ал 

Жободо, саясий мүнөзгө ээ болбогон маселелер боюн-

ча жергиликтүү калкты үрп-адаттардын негизинде 

башкаруу жана аларга соттук кылуу маселелери ка-

ралган. Жергиликтүү калкка белгилүү болгон үрп-

адаттардын укук ченемдерин сактоо, биринчиден, 

үрп-адаттарды сактоонун негизинде тартипти жана 

туруктуулукту камсыз кылууга, экинчиден, көчмөн 

жашоо образды сактап калуу боюнча көчмөндөр ме-

нен Падышачылык орус өкмөтүнүн ортосунда түзүл-

гөн келишимди карманууга мүмкүндүк берет деп 

эсептелген. Ушул пикирден улам, падыша өкмөтү 

1867-жылдагы Убактылуу Жободо (§181) ар кандай 

иштерди бийлер сотторунда чечүү маселесинде кыр-

гыздардын адат укуктарын колдонуу Кыргызстандын 

аймагында аракет жүргүзүп жаткан укуктун булак-

тарынын бири деп расмий тааныган [5]. Россия импе-

риясынын мыйзам актыларында элдик соттун иши 

үрп-адаттын негизинде жүргүзүлөт деп белгиленген 

[5]. 

Көчмөндөр коомчулугунун укуктук институтта-

рына сырттан көзөмөл кыла алууну камсыздоо кыр-

гыздардын адат укугун реформалоонун негизги мак-

саты болгон. Кыргыз коомун натыйжалуу башкаруу 

үчүн падыша администрациясы адатты мүмкүн болу-

шунча системалаштырууга аракет жасаган. Жаңы 

коомдук мамилелердин пайда болушу менен Адат 

өзүнүн ар тараптуу колдонулушун жоготту. Адатка 

жаңы ченемдерди кийирүүлөрдүн негизинде уезддер 

ортосунда чукул курултайлардын чакырылышына 

алып келген. 

Бийлер адаттын толук мазмуну боюнча ар дайым 

пикир келишпестиктерге дуушар болушкан. Ошон-

дуктан, орус администрациясынын айрым кызмат 

адамдары катышуучуларды сот процессиндеги өзүм 

билемдиктен коргоого кызмат кылуучу Адат кодек-

син билимдүү адамдардын катышуусунда карап чы-

гуу сунушташкан [3]. 

Кыргыздардын адат укугу боюнча, бардык кор-

дук көрсөтүүлөр, буюм жана мал-кел уурдоо ж.б. ор-

дун толтуруунун натыйжасында материалдык баалуу-

луктарга ээ болушкан, эгерде кылмышкер келтирил-

ген зыяндын ордун толтуруп берүүгө мүмкүнчүлүгү 

жок болсо, анда ал зыяндын ордун кылмышкердин же 

туугандары, же айылы, анда да болбосо бийлери, 

кээде коом толтуруп берген. Кыргыздардын Адат 

укуктары адамдардын ортосундагы коомдук мамиле-

лерди жөнгө салууда маанилүү ролду ойногон, ант-

кени бардык мезгилдерде каада-салттын жана адеп-

ахлактын калыптанышына жана сакталышына коом-

дук пикир чоң таасирин тийгизип келген. 

Башка өлкөлөрдөгү укуктун генезисин салыш-

тырып караганда, Кыргызстанда адат укугу өзүнүн 

эволюциялык өнүгүү жолун аяктаган эмес деп эсеп-

тейбиз. Адегенде Падышалык Россияга, андан соң 

Советтер Союзуна кошулуунун натыйжасында ал ата-

визмге айланып, каада-салттарда жана үрп-адаттарда 

гана сакталып калган. Батыш өлкөлөрүндө адат 

укугунун эволюциясы логикалык жактан позитивдүү 

укуктун калыптанышы менен аяктаган. Кыргыздар-

дын коомдук мамилелерин жөнгө салуунун ченемдик 

укуктук базасын изилдөөнүн натыйжасында ал кыр-

гыз менталитетине чоочун мүнөздө экендигин жана 

азыркы позитивдүү укуктун учурдагы тутумунун на-

тыйжасыздыгынын себептеринин бири катары эсеп-

төөгө мүмкүндүк берет. 

